
Alcance do programa e 
temporalización 

Alcance 
O obxectivo que se pretende, é chegar e 
acompañar á maior poboación escolar 
posible entre os 10 e os 16 anos, que 
corresponden cos últimos cursos da etapa 
de primaria e todos os cursos de secundaria.  

Temporalización 
O período de solicitude comezará o mes de 
maio do curso actual. Aconsellamos solicitar 
as actividades na semana comprendida 
entre o luns 13/05/2024 e o venres 
24/05/2024 para poder xestionar mellor a 
axenda educativa. O enlace para poder 
solicitar actividades e o seguinte: 
https://sede.vigo.org/expedientes/tramites/tra
mite.jsp?id_tramite=808&lang=gal 

As actividades desenvolveranse de 
setembro a xuño. 

Primaria e Secundaria terán tempos de 
actividade diferentes. 

Primaria 
As clases co alumnado de primaria, 5º e 6º, 
terán unha duración de 90 minutos nunha 
única sesión, tal e como se veñen 
desenvolvendo actualmente. Para poder 
ofrecer servizo ao máximo de escolas 
posible, o horario de clases será entre as 
9:00 h e as 13:30 horas. Se o horario da 
entrada do alumnado na escola solicitante é 
anterior as 9:00 horas, o inicio pode 
adiantarse á hora que solicite o centro 
escolar. En todo caso, os recreos tratarán de 
respectarse o máximo posible. 

Secundaria 
Nesta etapa o tempo de intervención 
amplíase. Serán un total de 2 horas de 
intervención, divididas en dúas sesións de 1 
hora cada unha, en días diferentes, da 
mesma semana ou semanas consecutivas, 
preferentemente. Serán respectados os 
horarios de recreo, sempre que sexa 
posible. Os horarios de comezo, dependerá 

da hora de inicio marcada polas preferencias 
do centro escolar ou instituto. En todo caso, 
a hora de finalización de actividades será ás 
13:30 horas. 

Outras observacións 
Co fin de optimizar os desprazamentos e as 
citas programadas cada xornada, buscarase 
combinar os centros e aulas de modo que se 
poidan atender cos recursos dispoñibles, e 
ao mesmo tempo, tratarase de adaptalas as 
preferencias da escola ou instituto 
solicitante, na medida posible. Calquera 
modificación será acordada co centro 
escolar. 

Ilustración 1: QR Acceso a trámite de solicitudes 

Introdución 
Sentímonos orgullosos de achegarvos, un 
ano máis, o programa Resiliencia e 
Educación Viaria da Policía Local de Vigo. 
Neste mes de maio, abrimos o prazo para 
que poidades solicitar as actividades para o 
voso alumnado, satisfeitos e animados, xa 
que cada ano somos máis os que formamos 
parte deste proxecto. 

En primeiro lugar, queremos agradecervos 
de corazón, a vosa confianza e o voso 
esforzo, para integrar e reservar un tempo 
na vosa apremada axenda para nós. Somos 
conscientes, de que ademais da elevada 
carga curricular, son moitas as actividades 
complementarias que tedes a vosa 
disposición, e que todas elas seguro son moi 
necesarias e útiles. 

Vivimos tempos de cambio, tempos de 
transición, nos que a mocidade está 
sometida a estímulos intensos, rápidos e 
continuados, cunha perda de valores de 
referencia. A inmediatez, o logro fácil, a 
simplicidade da linguaxe, o exceso do 
virtual, a idolatría do individualismo, a busca 
da aprobación externa, entre outros 
aspectos, debilitan as capacidades dos 
nosos rapaces e rapazas. 

En 2023, Ruiz explica: 

El individuo actual ha cambiado la 
reflexión por la acción superlativa, hasta 
caer en una hiperacción, claudicando así 
ante el hecho de que la acción le ha 
ganado la batalla a la reflexión. (p.119) 

Son numerosos os mestres e mestras que 
nos trasladan as súas inquietudes sobre a 
dificultade para acadar a atención do 
alumnado. Lembramos como unha mestra 
de infantil, con pesar, compartía con nós que 
moitos nenos e nenas das novas xeracións 
non se asombran cando lles contas un 
conto. 

Certamente, precisamos traballar para 
recuperar a capacidade de atención da nosa 
mocidade. A seguridade viaria, e por 

extensión, a maioría das actividades 
humanas, requiren de atención sostida, para 
convivir de forma pacífica.  

La atención sostenida está en el centro 
de todos los logros humanos: deportivos, 
musicales, la consecución de amistades. 
Prestar atención es nuestro superpoder 
como especie, y cuando tu capacidad de 
prestar atención disminuye, tu capacidad 
para lograr tus objetivos, para resolver 
problemas, se ve disminuida. Te sientes 
peor contigo mismo porque eres menos 
competente. Recuperar tu atención es 
como recuperar tu superpoder. (Hari, 
2024) 

É así que, queremos apoiarvos neste 
cometido e acompañar ao alumnado o maior 
tempo posible. Con eles e elas, 
traballaremos para aprender recursos que 
sexan de utilidade no seu día a día. 
Recursos que animen a pensar, compartir, 
respectar, expresar as súas opinións, 
escoitar aos demais e acadar unha toma de 
decisións adecuada, que busque un 
resultado correcto para o ben propio e da 
comunidade. 

Cal é o propósito do programa? 
Os programas de educación viaria 
constitúen unha das máis importantes 
oportunidades para provocar unha mellora 
no cambio de comportamento e unha 
redución das lesións provocadas nos 
accidentes de circulación.  

Pretendemos adecuar o programa 
educativo para basealo nas evidencias 
científicas  dispoñibles na actualidade, que 
axudarán a dar sentido aos contidos 
tratados e tamén, por suposto, á forma de 
traballalos. Segundo as investigacións 
realizadas neste ámbito, ao igual que na 
prevención de consumo de drogas, os 
programas que poden ter maior efecto serán 
aqueles que conten con boas prácticas, que 
sexan parte dun proceso de aprendizaxe a 
longo prazo, durante toda a vida da persoa, 
e aqueles que non só transmiten 
coñecemento, senón tamén habilidades para 
a vida, é dicir, competencias psicosociais 

(Assailly, 2015). Así, a accidentalidade 
viaria ten máis que ver con compoñentes 
conductuais, de pensamento e 
actitudinais, que co coñecemento da 
norma . Programas como LifeSkills Training 
ou DARE de Estados Unidos, adicados á 
prevención de consumo de drogas e 
violencia, ou Challenges&Choices de 
SDERA en Western Australia, adicado á 
prevención do abuso de drogas e a 
educación viaria, son un claro exemplo de 
programas estruturados e adicados a 
desenvolver no alumnado as capacidades e 
recursos persoais para evitar os riscos aos 
que se verán expostos. Todos eles, son 
programas de longa duración e orientados a 
incluírse no currículo. Neste caso, polo que 
respecta ao noso programa educativo, non 
acada a ambición de conseguir a súa 
inclusión no currículo nin a extensión dos 
exemplos citados, senón que pretende 
adaptarse no seu desenvolvemento ao 
ámbito e recursos dispoñibles, de modo que 
os contidos e actividades serán máis 
reducidos. Deixamos aberta a posibilidade 
de que no futuro, baseándose na 
experiencia que iremos acumulando e na 
ampliación de recursos, se poida traballar un 
programa de maior envergadura, 
conxuntamente con outras institucións e 
organismos, para lograr un efecto 
multiplicador dos beneficios desexados. 

Un programa de enfoque completo 
Os programas relacionados coa saúde, 
como é a seguridade viaria, teñen maior 
impacto cando a intervención é global. A 
investigación suxestiona que un traballo 
conxunto de escola, comunidade e pais e 
nais, consegue resultados máis positivos 
e duradeiros no alumnado . Así, ademais 
das sesión formativas co alumnado, 
realizaremos un acercamento do programa 
tanto as escolas como a comunidade de 
pais e nais. Para estes últimos, 
confeccionamos diferentes materiais 
documentais para motivalos a acompañar á 
rapazada no camiño seguro como peón, e 
tamén para motivar un cambio no seu propio 
comportamento viario. 

Ante o debate continuado sobre a quen 
ofrecer formación viaria, non queremos caer 
no reducionismo de considerar que as 
actividades destinadas a nenos e nenas, 
sexan as que maiores resultados provocarán 
na seguridade do futuro. Máis ao contrario, 
cremos que involucrar aos adultos e adultas 
é fundamental. Sabemos que as escolas 
ofrecen coñecemento, e tamén 
competencias. Pero isto, no é suficiente. 
Temos que ter en conta que a maior 
influenza na conduta e no proceso de 
resolución de problemas, está máis 
relacionado co ambiente familiar que co 
escolar. E como xa comentamos, os 
conflitos viarios dependen máis deste último 
factor. 

Así mesmo, sempre que sexa posible, 
buscarase a coordinación con outros 
programas educativos complementarios que 
se desenvolvan nas escolas. En moitos 
centros, se solicitan e levan a cabo 
programas relacionados coa educación na 
prevención de consumo de drogas, 
adiccións tecnolóxicas, seguridade nas 
redes, etc. Todas estas actividades, contan 
con puntos comúns de intervención, xa que 
hai un compoñente actitudinal e psicosocial 
que determina a toma de decisións dos 
nenos, nenas, mozos e mozas. É preciso 
aportarlles as ferramentas necesarias e as 
habilidades suficientes para superar os retos 
aos que se afrontan cada día. 

Sociedade

Escola

Familia

Neno/a

Ilustración 2: Influenza educativa nenos e nenas 

Características 

Quen pode participar 
Os destinatarios aos que se dirixen as 
actividades principais, son os e as 
escolares dos centros educativos da 
cidade de Vigo, tanto públicos, como 
concertados e privados. Para poder 
participar, os centros poderán solicitalo 
a través do formulario web dispoñible 
na páxina do Concello de Vigo 
(https://sede.vigo.org/expedientes/trami
tes/tramite.jsp?id_tramite=808&lang=ga
l), tal e como se ven realizando ata o 
momento. 

As solicitudes realizaranse no mes de 
maio de cada ano para poder realizar a 
programación coa maior eficacia 
posible. Posteriormente, tamén 
poderán realizarse durante a duración 
do curso escolar, neste caso suxeitas a 
dispoñibilidade. 

A que niveis vai dirixido 
Preténdese acompañar ao alumnado a 
longo da súa vida escolar. O primeiro 
curso co que se levarán a cabo 
intervencións, será 5º de primaria, é 
dicir, nenos e nenas de 10 e 11 anos. 

Antes desa etapa, tal e como indican 
diferentes investigadores, resulta 
fundamental a experiencia vivida, de aí, 
que a familia sexa un factor clave en 

idades temperás. Por este motivo, 
trataremos de axudar aos cativos e 
cativas de idades inferiores, con 
intervencións destinadas ás familias, 
enfocadas á orientación educativa e 
facilitando ferramentas útiles para 
mellorar a seguridade viaria de todos 
os membros da mesma. 

A partires dos 9 ou 10 anos, a 
maduración permite que os nenos e 
nenas conten con suficientes recursos 
para posibilitar o seu desprazamento 
autónomo polas rúas, iso si, con 
limitacións, que podemos traballar nas 
aulas para favorecer que a práctica 
persoal e a toma de decisións sexa de 
calidade. 

Como foi anteriormente dito, o 
programa de educación viaria, abarcará 
todos os niveis educativos a partir de 
5º, é dicir, rematando a etapa de 
educación primaria con 6º, e 
posteriormente, continuará con 
actividades destinadas ao público 
adolescente, dende 1º ata 4º da ESO. 
A recomendación, é que o centro 
escolar solicite actividade para todos os 
cursos de que dispoña e que estean 
dentro do programa, e dicir, dende 5º 
de Primaria ata 4º da ESO, xa que os 
contidos iranse incrementando e 
adaptando ao proceso de maduración e 
as necesidades específicas de cada 
grupo de idade. Así, tratarase de dar 
unha formación adecuada para tratar 
os riscos lles afectan, como poden ser: 

 

 

 

 

  

5º 
Primaria

6º 
Primaria

1º ESO

2º ESO

3º ESO

4º ESO

Ilustración 3: Niveis educativos do programa de educación viaria 

Principais riscos da mocidade no entorno do tráfico 

Infancia media 

Cursos 5º e 6º de Primaria 
(10-12 anos) 

• Non empregar ou 
utilizar mal os cintos 
de seguridade ou os 
sistemas de 
retención 
homologados 

• Cruzar ás rúas sen 
supervisión de 
adultos 

• Circular en bicicleta 
ou outros vehículos 
de rodas sen 
empregar o casco 

Adolescencia temperá 

Cursos 1º e 2º da ESO 
(12-14 anos) 

• Non empregar ou 
utilizar mal os 
cintos de 
seguridade 

• A influenza dos 
demais con 
comportamentos 
de risco 

• Circular en bicicleta 
ou outros vehículos 
de rodas sen 
empregar casco 

• Utilizar o móbil 
mentres se cruza 
as estradas 

 

Adolescencia tardía 

Cursos 3º e 4º da ESO         
(14-16 anos) 

• Non empregar os 
cintos de seguridade 

• A influenza dos 
demais con 
comportamentos de 
risco 

• Utilizar o móbil 
mentres se cruza as 
estradas ou 
empregan vehículos 

• Infravalorar os riscos 
durante a condución 
e sobre estimar a 
súa habilidade como 
condutor ou 
condutora  

Que metodoloxía se empregará 
Empregaremos unha metodoloxía 
centrada no alumnado, con estratexias 
interactivas para desenvolver o 
coñecemento útil dos estudantes, as 
súas habilidades, actitudes, motivación 
e comportamentos seguros que se 
agardan na estrada. Serán levadas a 
cabo en grupo pequeno, para que as 
actividades poidan ser traballadas entre 
os propios rapaces e rapazas de forma 
activa. 

O programa promoverá a interacción 
social, a auto consciencia, a reflexión 
persoal e a exploración do mundo, 
aspectos con que contan a maioría dos 
programas máis efectivos xa que, 
atraen activamente ao alumnado, 
satisfai a súa curiosidade natural pola 
aprendizaxe e fomenta o traballo en 
equipo durante o proceso de 
aprendizaxe. 

Focalizaremos o esforzo nas tarefas 
que permitan identificar os riscos e 
como responder de forma segura aos 
mesmos, xa que o tratamento do risco 
é un factor clave nos programas 
educativos de seguridade viaria. 
Ademais, aportaremos información aos 
pais, nais ou coidadores que lles anime 
a reforzar e practicar as habilidades de 
seguridade viaria desenvolvidas na 
aula, no seu caso, en contornas de 
tráfico real e de forma constante e 
consciente. Ademais, animaremos ao 
alumnado para que apoie e inflúa nos 
compañeiros e compañeiras dun xeito 
positivo, polo que as estratexias de 
discusión de pares serán unha parte 
importante das actividades a 
desenvolver.

En función do grupo de 
idade: 

Infancia media 

Cursos 5º e 6º de 
Primaria (10-12 anos) 

• Nestas idades os 
nenos e nenas 
traballan máis co-
laborativamente 

• As sesións 
interactivas son 
unha clave de 
efectividade 

• Os programas de 
educación viaria 
deben responder 
as diferenzas de 
xénero na 
seguridade viaria 

• Un entorno 
educativo positivo 
desafiará o 
comportamento 
inseguro e de 
risco que pode 
supoñer lesións 

• A intervención de 
pais e nais é 
crucial nesta 
etapa 

 

Adolescencia temperá 

Cursos 1º e 2º da ESO 
(12-14 anos) 

• As técnicas 
interactivas como 
conversa guiada 
por un adulto e a 
colaboración dos 
pares é moi útil 

• As actividades ou 
programas que 
permiten lograr 
resultados en 
varias áreas ao 
mesmo tempo 
débese fomentar 

 

 

Adolescencia tardía 

Cursos 3º e 4º da ESO         
(14-16 anos) 

• Deben incluírse 
actividades de 
grupo que se 
enfoquen nos 
aspectos éticos 
que cambien 
valores na 
sociedade 

• As actividades 
que permitan aos 
estudantes 
planificar e 
xestionar tarefas 
complexas e 
demostrar a súa 
iniciativa, 
creatividade e 
habilidades para 
solucionar 
problemas son 
moi beneficiosas 

• É necesario un 
enfoque na 
revisión e 
reflexión sobre as 
decisións e 
accións tomadas 

Cales serán os contidos 

Área Contido 
5º e 6º 

Primaria  
1º e 2º 
ESO 

3º e 4º 
ESO 

Seguridade 
pasaxeiros 

Ser pasaxeiro seguro (p.ex. cinto, SRI, 
porta segura, distraccións) 

   

 Como e por que os vehículos 
contribuen á seguridade e o perigo 

   

 Como e por que seu propio 
comportamento como pasaxeiro inflúe 
na seguridade e os perigos 

   

 Como ser consciente dos beneficios 
dos comportamentos seguros e dos 
perigos asociados coa toma de riscos 

   

 Seguridade pasiva dos vehículos    

Seguridade 
peón 

Vocabulario da rúa 
   

 Habilidades necesarias para manterse 
seguros 

   

 Escoller o mellor lugar para cruzar con 
seguridade 

   

 Planificación da ruta segura    

 Identificar as persoas que poderían 
axudarlles a empregar as rúas con máis 
seguridade 

   

 Explorar estratexias para evitar ou 
reducir os riscos asociados ao tráfico 

   

 Evitación da toma de riscos como 
peóns 

   

 Resistencia á presión de grupo    

Seguridade 
ciclista e VMP 

Necesidade de cambio á mobilidade 
sostible 

   

 Normas de tráfico e o uso do casco 
protector 

 

 

 

 Evitación da toma de riscos como 
ciclista e usuario de VMP 

 

 

 

 Resistencia á presión de grupo    

Seguridade 
condutor 

Relación entre o consumo de alcohol e 
outras drogas e a seguridade viaria 

   

 Causas comúns de accidentes de 
tráfico da mocidade e como evitalos 

Área Contido 
5º e 6º 

Primaria  

1º e 2º 
ESO 

3º e 4º 
ESO 

Participación 
pais e nais 

Modelado e aprendizaxe de condutas 
seguras en situacións de tráfico reais 

 

 

 

 Consciencia das limitacións dos nenos 
e nenas pequenos na contorna do 
tráfico 

   

 Estratexias a trasladar aos fillos e fillas 
para enfrontarse aos perigos do tráfico 

   

 Practicar e ser un modelo de condución 
segura 

   

 
  

Resiliencia 
e 

educación 
viaria

5º Primaria
Pensamento útil
Toma decisións

6º Primaria
ABCDE felicidade

Factores accidentes

1º ESO
Resiliencia

Resolución problemas

2º ESO
Presión de grupo
Avalición riscos

3º ESO
Asertividade

Normativa viaria

4º ESO
Asertividade

Comunicación Non 
Violenta

